
CREADIGAETH NEWYDD 4

Cefndir Beiblaidd:
Genesis 9:1-17

Cymeriadau:
 Hufen y Fuwch              




Cydwybod (siap calon ar ffôn?)   




Siôn y Ddafad 




Arthur yr arth 

ac unrhyw gymeriadau eraill...(ci, mochyn, ceffyl etc) 




Bydd angen enfys i ymddangos uwchben y set

Hufen yn ymddangos

Hufen: 
Dw i’n falch bod y glaw wedi stopio. Bydd y gwair yn fwy melys rwan.  Dw i’n mynd i gael cinio gwerth chweil. 

Cydwybod yn ymddangos.

Cydwybod:  Helo Hufen.

Hufen: 
Pwy wyt ti?               

Cydwybod:
Fi ydy dy gydwybod, y llais bach yna rwyt ti’n ei glywed bob tro rwyt ti’n gwneud rhywbeth o’i le.

Hufen:
Dydw i ddim wedi gwneud unrhyw beth o’i le – wel, dim yn ddiweddar!

Cydwybod:
Meddylia eto, Hufen.  Rwyt ti’n gwybod fel mae pethau wedi newid ar y fferm.  Ac yn dawel bach, rwyt ti’n gwybod bod y newid yna yn beth da.

Hufen:
Nac ydw.  Mae’n hurt ac yn wirion.  Lewpart a defaid, a llewod a nadroedd a geifr i gyd yn byw yn hapus gyda’i gilydd ac yn dweud eu bod wedi newid.  Lol botes!     .

Enfys i ymddangos

Cydwybod:
Hufen, edrych ar yr awyr.  Wyt ti’n gweld yr enfys? Wyt ti’n cofio beth ddywedodd dy fam wrthyt ti am yr enfys a’r hyn ddigwyddodd i dy gyndeidiau ganrifoedd yn ôl?

Hufen:
Ydw. Fe ddywedodd hi fod Duw wedi anfon dilyw er mwyn glanhau’r ddaear. Cafodd popeth ei ddinistrio ond un teulu o bobl a dau o bob creadur ar y ddaear. Roedd Duw am ddechrau eto. 

Cydwybod:
Ie, Hufen – dechrau eto.  Mae Duw, dy Greawdwr di yn rhoi’r cyfle i bawb ddechrau eto. Mae’r Beibl yn dweud fod Duw wedi caru’r byd gymaint nes ei fod wedi rhoi ei fab.  Mae am weld y byd yma, a phawb yn y byd yn dechrau eto gyda Iesu.  Dyna beth sy’n digwydd i lawr ar y fferm. Dyna pam mae’r fferm wedi newid cymaint.  

Hufen:
Beth sy gan hyn i’w wneud hefo fi?  


Cydwybod:
 Os nad wyt ti’n gweld yr angen i newid, Hufen, bydd y newid yn y fferm ddim yn gyflawn.  Os ydy’r byd yma yn mynd i newid yn ôl cynllun Duw, rhaid i bawb newid, ac mae hynny’n golygu ti.  Wyt ti am fod yn rhan o’r byd newydd yma, y byd newydd mae Duw yn ei greu? 

Hufen: 
yn edrych yn fel petai ganddo gywilydd.  Ydw, ond dydw i ddim yn gwybod sut                          

Cydwybod:
Wyt. Rwyt ti yn gwybod sut, ond dwyt ti ddim yn barod i gyfaddef hynny

Exit Cydwybod a  Siôn yn ymddangos

Siôn:
Haia, Hufen.  Wyt ti’n OKI? Rwyt ti’n edrych ychydig yn od!

Hufen:
Rydw i’n iawn, Siôn.  Ym...Siôn?

Siôn:
yn edrych ar yr enfys 
Ie, Hufen.

Hufen:
Rydw i wedi bod yn meddwl...wyt ti’n meddwl y galla i ddod i gyfarfod y llewpart a’r tsita i lawr ar y fferm rywbryd?

Siôn:
yn troi i edrych ar Hufen. Rwyt ti am gyfarfod y llewpart a’r tsita? 

Hufen:
Ydw.

Siôn:
A’r nadroedd?

Hufen:
(yn anadlu’n ddwfn) Ie, a’r nadroedd.

Siôn: 
Wrth gwrs y gelli di, Hufen.  Bydd pawb yn falch o dy weld. A dweud y gwir, dw i’n meddwl fod pawb ar eu ffordd i dy groesawu di...Edrycha!  

Cymaint o’r cymeriadau ag sy’n bosibl i ymddangos gan ddweud Croeso wrth Hufen etc.                

Pawb

Canu Pennill 1 o “Fe gamaf mlaen”  Greg Leavers (Tyrd i Ddathu)

Hefyd os ydy’n bosibl party poppers a chonffeti yn cael eu taflu a’u gollwng  - llawenhau yn y nefoedd etc! 

